
REGIONE AUTONOMA DE SARDIGNA
REGIONE AUTONOMA DELLA SARDEGNA

SU PRESIDENTE

ORDINANTZIA N.1 DE S’8 DE
GHENNARGIU DE SU 2021

Ulteriores mesuras istraordinarias urgentes de cuntrastu e
preventzione de s’isparghidura epidemioldgica dae COVID-19
in su territoriu regionale de sa Sardigna. Ordinantzia in
cunforma a s’art.32, comma 3, de sa lege 23 de nadale de su
1978, n.833 in matéria de igiene e sanidade publica.

SU PRESIDENTE

s'art. 32 de sa Costitutzione;
s'Istatutu Ispetziale pro sa Sardigna e sas normas de atuatzione relativas;

sa lege regionale 7 de ghennargiu de su 1977, n.1 chi cuntenit “Normas subra
de s’organizatzione amministrativa de sa Regione Sarda e subra de sas
cumpetentzias de sa Giunta, de sa Presidéntzia e de sos Assessorados
regionales”;

sa lege 23 de nadale de su 1978, n.833 "Istitutzione de su servitziu sanitariu
natzionale” e in particulare s’art. 32 chi disponet “su Ministru de sa sanidade
podet emitere ordinantzias de caratere contingibile e urgente, in matéria de
igiene e sanidade publica e de politzia veterinaria, cun eficatzia perlongada a
totu su territoriu natzionale o a parte de issu chi cumprendet prus regiones”, e
puru “in sas matessis matérias sunt emitidas dae su presidente de sa giunta
regionale e dae su sindigu ordinantzias de caratere contingibile e urgente, cun
eficatzia perlongada a manera rispetiva a sa regione o a parte de su territoriu
suo chi cumprendet prus comunes e a su territoriu comunale”;

sa declaratzione de s'Organizatzione mundiale de sa sanidade de su 30 de
ghennargiu de su 2020 cun sa cale s'epidemia dae COVID-19 est istada

valutada comente un'emergéntzia de sanidade publica de rilevantzia
internatzionale;

sas deliberas de su Consigiu de sos Ministros de su 31 de ghennargiu de su
2020, 29 de triulas de su 2020 e 7 de santugaine de su 2020, cun sas cales est
istadu declaradu e prorogadu finas a su 31 de ghennargiu de su 2021 s'istadu
de emergeéntzia in su territdriu natzionale relativu a s’arriscu sanitariu connessu
a s'isvilupu de patologias chi derivant dae agentes virales trasmissibiles;

s’ordinantzia de su Capu de su Dipartimentu de sa protetzione tzivile n. 630 de
su 3 de freargiu de su 2020 chi cuntenit “Primos interventos urgentes de
protetzione tzivile in relatzione a s’emergéntzia relativa a s'arriscu sanitariu
connessu a s'isvilupu de patologias chi derivant dae agentes virales
trasmissibiles”;

su decretu de su Capu de su Dipartimentu de sa protetzione tzivile n.627 de su
27 de freargiu de su 2020 chi numenat su Presidente de sa Regione Sardigna,
sugetu atuadore de sos interventos segundu su OCDPC 630/2020;

sa declaratzione de s'Organizatzione mundiale de sa sanidade de s'11 de
martzu de su 2020 cun sa cale s’epidemia dae COVID-19 est istada valutada
comente “pandemia” in cunsideru de sos livellos de isparghidura e gravidade
segudados a livellu globale;

su decretu-lege 25 de martzu de su 2020, n.19, chi cuntenit «<Mesuras urgentes
pro faghere fronte a s'emergéntzia epidemioldgica dae COVID-19», mudadu,
cun modificas, dae sa lege 22 de maju de su 2020, n.35 e a manera ulteriore
modificadu dae su D.L.n.83/2020;

su decretu lege 16 de maju de su 2020, n. 33 chi cuntenit “Ulteriores mesuras
urgentes pro faghere fronte a s'emergéntzia epidemiologica dae COVID-19” e
publicadu in sa Gazzetta Ufficiale n.125 de su 16 de maju de su 2020, mudadu,
cun modificas, cun sa lege 14 de triulas de su 2020, n.74 e a manera ulteriore
modificadu dae su D.L. n.83/2020;

su decretu lege de su 7 de santugaine de su 2020 n.125 (Mesuras urgentes
connessas cun sa proroga de sa declaratzione de s'istadu de emergéntzia
epidemiologica dae COVID- 19 e pra sa sighidura operativa de su sistema de
allerta COVID, e puru atuatzione de sa diretiva (UE) 2020/739 de su 3 de
lampadas de su 2020), e in particulare s’articulu 1, comma 2, litera a), chi in su
modificare s’articulu 1, comma 16, de su decretu lege 16 de maju de su 2020,
n.33, reconnoschet a sas Regiones sa facultade de introduire mesuras
“restritivas in cunforma a cussas dispostas in cunforma a s’articulu 2, ossiat,
ebbia in sos casos e in su rispetu de sos critérios prevididos dae sos decretos
tzitados e de acordu cun su Ministru de sa salude, puru acreschidoras”;

TORRADAS A CRAMARE sas ordinantzias contingibiles e urgentes de su Presidente de sa

BIDU

BIDU

BIDU

BIDU

RILEVADU

Regione Sardigna, in cunforma a s’art.32, comma 3, de sa lege 23 de nadale
de su 1978, n. 833 in materia de igiene e sanidade publica, dae sa n.2 de su 23
de freargiu de su 2020 a sa n.48 de su 15 de santugaine de su 2020;

Su decretu-lege 2 de nadale de su 2020, n.158, chi cuntenit: “Dispositziones
urgentes pro faghere fronte a sos arriscos sanitarios connessos a
s’isparghidura de su virus COVID-19»;

su decretu de su Presidente de su Consigiu de sos Ministros 3 de nadale de su
2020 “Ulteriores dispositziones atuativas de su decretu-lege 25 de martzu de su
2020, n.19, mudadu, cun modificatziones, dae sa lege 22 de maju de su 2020,
n.35, chi cuntenit: «Mesuras urgentes pro faghere fronte a s'emergéntzia
epidemiologica dae COVID-19» e de su decretu-lege 16 de maju de su 2020,
n.33, mudadu, cun modificatziones, dae sa lege 14 de triulas de su 2020, n.74,
chi cuntenit: «Ulteriores mesuras urgentes pro faghere fronte a s'emergéntzia
epidemiologica dae COVID-19»;

s'articulu 1, comma 10, litera s), de su DPCM 3 de nadale torradu a cramare;

s'articulu 4, de su DL n.1 de su 5 de ghennargiu de su 2021 segundu su cale
dae sa die 11 de ghennargiu de su 2021 finas a su 16 de ghennargiu de su
2021 sas istitutziones iscolasticas segundarias de segundu gradu adotant
formas flessibiles in s'organizatzione de s'atividade didatica, in cunforma a sos
articulos 4 e 5 de su decretu de su Presidente de sa Republica 8 de martzu de
su 1999, n.275, garantende a su nessi a su 50 pro chentu de sa populatzione
de sos istudiantes de sas istitutziones in antis naradas s'atividade didatica in
presentzia.

Sa parte restante de s'atividade didatica, est acumprida pro mediu de su ricursu
a sa didatica a distantzia. In sas regiones in ue si aplicant sas mesuras segundu
s'articulu 3 de su decretu de su Presidente de su Consigiu de sos Ministros de
su 3 de nadale de su 2020, e puru in totu su territoriu natzionale in sas dies 7, 8
e 9 de ghennargiu de su 2021, s'atividade didatica de sas istitutziones
iscolasticas segundu su comma presente s’acumprit a distantzia pro su 100 pro
chentu de sa populatzione de sos istudiantes de sas istitutziones iscolasticas de
sas cales a su comma presente;

in particulare, chi s’articulu 1 subra indicadu 1, comma 10, litera s), at prevididu

chi:

- In ogni Prefetura-UTG e in s'ambitu de sa Cunferéntzia provintziale
permanente segundu s’art.11, comma 3, de su decretu legislativu 30 de
triulas de su 1999, n.300, est istituidu unu taulu de coordinamentu,
presedidu dae su Prefetu, pro sa definitzione de su cullegamentu prus
idoneu tra sos orarios de cumintzu e de acabu de sas atividades didaticas e
sos orarios de su trasportu publicu locale, urbanu e extraurbanu, in
funtzione de sa disponibilidade de sos metzos de trasportu pro custu si

podent impreare, pro agevolare sa frecuéntzia iscolastica puru in cunsideru
de su carrigu chi derivat dae su torrare in classe de totu sos istudiantes de
sas iscolas segundarias de segundu gradu;

- a s'esitu de sos traballos de su taulu de coordinamentu (bi partétzipant su
Presidente de sa provintzia o su Sindigu de sa Tzitade metropolitana, sos
ateros sindigos a manera eventuale interessados, sos dirigentes de sos
ambitos iscolasticos de su ministeriu de s'istrutzione, sos rapresentantes de
su ministériu de sas infrastruturas e de sos trasportos, de sa Regione e
puru de sas aziendas de trasportu publicu locale), su Prefetu redatzionat
unu documentu operativu subra de sa base de su cale sas
amministratziones interessadas adotant totu sas mesuras de cumpeténtzia
rispetiva;

s'art. 1, comma 10, litera mm) de su DPCM 3 de nadale de su 2020 torradu a
cramare, segundu su cale, subra de sos metzos publicos de su trasportu
publicu locale e de su trasportu ferroviariu regionale, con esclusione de su
trasportu iscolasticu dedicadu,est cunsentidu unu coefitziente de prenadura non
superiore a su 50% e chi su Presidente de sa Regione devet disponnere sa
programmatzione de su servitziu erogadu dae sas aziendas de trasportu
publicu locale, puru non de linia, finalizada a sa ridutzione e a sa sopressione
de sos servitzios in relatzione a sos interventos sanitarios netzessarios pro
cunténnere s’emergéntzia COVID-19, subra de sa base de sas esigéntzias
efetivas e ebbia pro assigurare sos servitzios minimos essentziales,
s’erogatzione sua devet, semper e cando, éssere modulada a manera de
evitare sa tropu gente in sos metzos de trasportu in sas fascias orarias de sa
die in ue si registrat sa presentzia prus manna de utentes;

TORRADOS A CRAMARE sos documentos operativos de su Prefetu de Casteddu, protocollos

BIDA

BIDA

0091511 de su 29 de nadale de su 2020 e 0091986 de su 30 de nadale de su
2020; de su Prefetude Aristanisprot.0045339 de su 24 de nadale de su
2020; de su Prefetu de Nugoro prot. 0073107 de su 23 de nadale de su 2020 e

de su Prefetu de Tatari prot. 01.00957 de su 24 de nadale de su 2020 cun sos
cales, in atuatzione a sas dispositziones subra tzitadas, sunt istadas detadas
sas solutziones organizativas pro coordinare s'oferta de trasportu publicu locale
cun sa didatica in presentzia pro mediu de sa previsione de servitzios de
trasportu publicu locale agiuntivos rispetu a cussos prevididos dae sos
cuntratos de servitzios;

s'intesa apostivigada in Cunferentzia Unificada de su 23 de nadale de su 2020
in su Documentu “Linias ghia pro garantire s’acumprimentu curretu de s’annu
iscolasticu 2020/2021";

s’ordinantzia de su Ministériu de sa Salude de su 24 de nadale de su 2020 chi
cuntenit “Ulteriores mesuras urgentes in matéria de cuntenimentu e gestione de
s'emergéntzia epidemiologica dae COVID-19”, chi in s’articulu 1 previdit chi sas

istitutziones iscolasticas segundarias de segundu gradu adotant formas
flessibiles in s'organizatzione de s'atividade didatica, in cunforma a sos
articulos 4 e 5 de su decretu de su Presidente de sa Republica 8 de martzu de
su 1999, n. 275, a manera chi, dae su 7 de ghennargiu a su 15 de ghennargiu
de su 2021, siat garantida s’atividade didatica in preséntzia a su 50 pro chentu
de sa populatzione de sos istudiantes e chi sa parte restante de s'atividade est
erogada pro mediu de sa didatica digitale integrada;

LEADU ATU de sos indicos de su mundu iscientificu segundu sos cales a su presente sos
istrumentos unicos de preventzione de su cuntagiu de su virus restant s’igiene
de sas manos, s'impreu curretu de sos DPI e s'istesiamentu fisicu;

ACHISIDU su Verbale de su Comitadu Operativu Regionale (COR) de su 5 de ghennargiu
de su 2021;

CUNSIDERADU chi sa Regione Autonoma de sa Sardigna, pro cuntennere sa tzirculatzione de su
virus, at aviadu su screening de massa in su matessi tempus de sa campagna
de vatzinos, cun tropu carrigu chi non si podet evitare de sas istruturas de sos
ispidales e de ogni atividade de su Sistema Sanitariu Regionale;

VALUTADU a manera cunsighente netzessariu reduire cantu prus sas possibilidades de
muntones de gente, limitende sas ocasiones de ispostamentu de sas pessones
fisicas pro atividades a su presente cunsentidas, tra sas cales sos
ispostamentos pro nde assigurare s’atividade didatica in preséentzia;

LEADU ATU  chi su Monitoragiu Fase 2 (DM Salude 30 de abrile de su 2020) de su Ministériu
de sa Salude, Datos relativos a sa chida 14-20 de nadale de su 2020
(agiornados a su 22 de nadale de su 2020) evidentziat:
- casos totales: 24938, Intzidéntzia cumulativa: 1529.49 pro 100000, casos

cun data prelievu/diagnosi in sa chida 14/12-20/12: 1201, intzidéntzia:
73.66 pro 100000, Rt: 0.82 (Cl: 0.67-1.01) [mediu 14 dies];

LEADU ATU chi su Monitoragiu Fase 2 (DM Salude 30 de abrile de su 2020) de su Ministériu
de sa  Salude, Datos relativos a sa chida 21-27 de nadale de su 2020
(agiornados a su 29 de nadale de su 2020) evidéntziat;
- casos totales: 27188, intzidéntzia cumulativa: 1667.49 pro 100000, casos
cun data prelievu/diagnosi in sa chida 21/12-27/12: 1069, intzidéntzia:
65.56 pro 100000, Rt: 0.83 (Cl: 0.7-1.07) [médiu 14 dies];

LEADU ATU  chi su Monitoragiu Fase 2 (DM Salude 30 de abrile de su 2020) de su Ministériu
de sa Salude, Datos relativos a sa chida 28 de nadale de su 2020 - 03
ghennargiu de su 2021(agiornados a su 05 de ghennargiu de su 2021)
evidéntziat:

- casos totales: 29218, Intzidentzia cumulativa: 1791.99 pro 100000, casos
cun data prelievu/diagnosi in sa chida 28/12/2020-03/01/2021: 1272,
Intzidéntzia: 78.01 pro 100000, Rt: 0.95 (CI: 0.78-1.11) [médiu 14dies];

BIDU chi subra de sa base de sos datos frunidos in data 8 de ghennargiu de su 2021

dae s'Unidade de Crisi Regionale sa situatzione de su cuntagiu dae SARS —

CoV-2, registrat 504 ricoverados in sos ispidales in degéntzias de s'area meiga,
in prus de 50 ricoveros in terapia intensiva subra de una disponibilidade atuale
de 74 postos letu de terapia intensiva (+27 ativabiles in 24-48h), cun arriscu
cunsighente de cumpromitere s’oferta de sos ispidales pro sos tzitadinos;

chi sas mesuras finas a como adotadas a livellu istatale e regionale no ant
determinadu su cuntenimentu de su cuntagiu in mesura tale de cunsentire
s’acumprimentu de su servitziu iscolasticu segundu sas regulas fissadas in su
DPCM 3 de nadale de su 2020 e de s’ordinantzia de su Ministériu de sa salude
24 de nadale de su 2020;

chi sa ripresa de s’atividade iscolastica in presentzia de unu numeru rilevante
de alunnos, dotzentes e personale relativos a sas istitutziones iscolasticas
segundarias de segundu gradu, istatales e paritarias e a sas istitutziones chi
erogant percursos de istrutzione e formatzione professionale, diat a cumportare
muntones de gente dabile a curtzu a sas istitutziones iscolasticas, cun arriscu
ligadu de isparghidura de su cuntagiu in sas familias;

pro cussu de disponnere in totu su territdriu regionale sa suspensione in
preséntzia de totu sas atividades iscolasticas segundarias de Il gradu, istatales
e paritarias, e de sas istitutziones chi érogant percursos de istrutzione e
formatzione professionale cun ricursu a sa didatica a distantzia, torrende a
ponnere in capu a sas Autoridades iscolasticas sa rimodulatzione de sas
matessis e mantenende sas mesuras organizativas adotadas in s’autonomia
issoro a pustis de s’intrada in vigore de su DPCM de su 3 de santandria de su
2020. Restat semper garantida sa possibilidade de acumprire atividades in
preséntzia si in casu mai siat netzessariu s'impreu de laboratorios istruturados e
atretzados non fruibiles dae a tesu, o in resone de manténnere una relatzione
educativa chi realizet s'inclusione iscolastica efetiva de sos alunnos cun
disabilidade e cun bisongios educativos ispetziales, segundu cantu prevididu
dae su decretu de su Ministru de s'istrutzione n.89 de su 7 de austu de su 2020,
e dae s'ordinantzia de su Ministru de s'istrutzione n.134 de su 9 de santugaine
de su 2020, garantende semper e cando su cullegamentu on-line cun sos
alunnos de sa classe chi sunt in didatica digitale integrada;

imbetzes, chi s’atividade didatica e educativa pro sos servitzios educativos pro
s'infantzia, pro s'iscola de s'infantzia e pro su primu tziclu de istrutzione sigat a
s’'acumprire a manera integrale in preséntzia;

in prus de cunfirmare, in relatzione a cantu subra, s’articulatzione atuale de sos
servitzios de trasportu publicu locale, firmas restende rimodulatziones
eventuales determinadas dae s’andamentu de sa dimanda, rinviende a sa
ripresa de s'atividade didatica in presentzia de sos istitutos segundarios de |l
gradu, istatales e paritarios, e de sas istitutziones chi erogant percursos de
istrutzione e formatzione professionale su potentziamentu ligadu de s’oferta de

trasportu publicu locale pro médiu de s’ativatzione de sos servitzios agiuntivos

prevididos dae sos documentos operativos de sas Prefeturas segundu s’articulu
1, comma 10, litera s), de su DPCM 3 de nadale de su 2020;

chi sas dimensiones subranatzionales de su fendmenu epidémicu e
s'interessamentu de prus ambitos in su territdoriu natzionale faghent
netzessarias mesuras indiritzadas a garantire s’atuatzione de sos programmas
de profilassi elaborados in sede internatzionale e europea, graduende sas
mesuras in base a s'ispetzifitzidade de su cuntestu territoriale interessadu, in su
rispetu de sos printzipios de achistiadura, proportzionalidade e adeguadesa a
s'arriscu a manera efetiva presente in su territoriu regionale;

s'art.14, comma 4, de su DPCM 3 de nadale de su 2020, propiu su cale “sas
dispositziones de su decretu presente si aplicant a sas Regiones a istatutu
ispetziale e a sas Provintzias autdbnomas de Trento e de Bolzano a manera
cumpatibile cun sos Istatutos rispetivos e sas normas relativas de atuatzione”.

de sas potestades primarias atribuidas a sa cumpeténtzia regionale dae sa Lege

Costitutzionale 26 de freargiu de su 1948, n.3;

chi intrat in sas cumpeténtzias primarias de sa Regione Autonoma de sa
Sardigna riferidas a sas matérias postas a sa potestade legislativa propia e
amministrativa e, pro issa, tochet a su Presidente de sa Regione Autonoma de
sa Sardigna, puru in calidade de Autoridade Sanitaria Regionale e puru sugetu
atuadore de sos interventos segundu su OCDPC 630/2020, valutare e pesare
S0s interventos netzessarios pro sa tutela de sa salude publica;

in prus, s'urgentzia e chi non si podet perlongare de adeguare a sas ulteriores
mudadas cunditziones epidemioldgicas locales sas mesuras istraordinarias a
tutela de sa salude de sos tzitadinos sardos pro sa preventzione e su
cuntenimentu de s’isparghidura in su territoriu de sa Regione Sardigna de su
COVID-19, in cunforma a s'art. 32 de sa lege 23 de nadale de su 1978, n.833 in
materia de igiene e sanidade;

ORDINAT

Pro cuntrastare e cunténnere s’isparghidura de su virus SARS-CoV-2, dae s'11
de ghennargiu de su 2021 e finas a sa die 31 de ghennargiu de su 2021 in totu

su territoriu regionale si aplicant sas mesuras sighentes:

a) sas istitutziones iscolasticas segundarias de segundu gradu, istatales e
paritarias, e sas istitutziones chi érogant percursos de istrutzione e
formatzione professionale, adotant formas flessibiles in s'organizatzione de
s'atividade didatica in cunforma a sos articulos 4 e 5 de su decretu de su
Presidente de sa Republica 8 de martzu de su 1999, n. 275, a manera chi
su 100 pro chentu de sas atividades siant acumpridas pro mediu de su
ricursu a sa didatica digitale integrada, mantenende sas mesuras

organizativas adotadas in s’autonomia issoro a pustis de s'intrada in vigore
de su DPCM de su 3 de santandria de su 2020;

b) restat semper garantida sa possibilidade de acumprire atividade in
preséntzia si in casu mai siat netzessariu s'impreu de laboratorios
istruturados e atretzados non fruibiles dae a tesu o in resone de
manténnere una relatzione educativa chi realizet s'inclusione iscolastica
efetiva de sos alunnos cun disabilidade e cun bisongios educativos
ispetziales, segundu cantu prevididu dae su decretu de su Ministru de
s'istrutzione n. 89 de su 7 de austu de su 2020, e dae s'ordinantzia de su
Ministru de s'istrutzione n. 134 de su 9 de santugaine de su 2020,
garantende semper e cando su cullegamentu on-line cun sos alunnos de sa

classe chi sunt in didatica digitale integrada.

Est cunfirmada finas a su 31 de ghennargiu de su 2021 cumpresu, in relatzione
a cantu dispostu in su puntu 1, s'articulatzione atuale de sos servitzios de
trasportu publicu locale, firmas restende rimodulatziones eventuales
determinadas dae s'andamentu de sa dimanda, rinviende a sa ripresa de
s'atividade didatica in preséntzia de sos istitutos segundarios de Il gradu,
istatales e paritarios, e de sas istitutziones chi érogant percursos de istrutzione
e formatzione professionale su potentziamentu ligadu de s'oferta de trasportu
publicu locale pro médiu de s’ativatzione de sos servitzios agiuntivos prevididos
dae sos documentos operativos de sas Prefeturas segundu s’articulu 1, comma
10, litera s), de su DPCM 3 de nadale de su 2020.

Pro totu cantu a manera espressa non disciplinadu dae s’ordinantzia presente,
si faghet rinviu espressu a su DPCM 3 de nadale de su 2020 e allegados

relativos.

Sas dispositziones de s'ordinantzia presente produint sos efetos issoro a
faghere data dae s’11 de ghennargiu de su 2021- finas a su 31 de ghennargiu
de su 2021, francu proroga esplitzita e francu ulteriores prescritziones diversas,
puru de signu contrariu, chi si diant a faghere netzessarias in dipendentzia de
s’andamentu de sa curva de isparghidura de su virus, chi at a éssere a manera
costante monitorada dae sos organos cumpetentes de s’amministratzione e de

sas aziendas.

S’ordinantzia presente est eficatze a manera immediata e est publicada in su situ istitutzionale de

sa Regione e in su B.U.R.A.S. Sa publicatzione at balore de notifica individuale, a totu sos efetos

de lege, in sos cunfrontos de totu sos sugetos interessados.

Francu chi su fatu non costituat reatu prus grae, sa no osservantzia de sos obligos segundu

s'ordinantzia presente est santzionada comente pro lege (art. 2 de su D.L. 33 de su 16 de maju de

su 2020). o1 PRECINENTE
S'ordinantzia presente benit in prus trasmitida, segundu sas cumpeténtzias rispetivas, a su
Presidente de su Consigiu de sos Ministros, a su Ministru de sa Salude, a su Ministru de
s'Istrutzione, a su Ministru de sas Infrastruturas e de sos Trasportos, a sos Prefetos de sos Ufitzios
territoriales de Guvernu de sa Sardigna, a su diretore de s'Ufitziu iscolasticu regionale pro sa
Sardigna, a sos Amministradores de sas Provintzias de su territoriu regionale, a su Sindigu
metropolitanu de Casteddu, a sos Sindigos de sos Comunes de sa Sardigna, a sos Assessores

regionales.

Contra a s’'ordinantzia presente est ammitidu ricursu giurisditzionale a dae in antis de su Tribunale
Amministrativu Regionale in su términe de sessanta dies dae sa comunicatzione, ossiat

istraordinariu a su Capu de s’lstadu intro de su téermine de dies chentubinti.

Christian Solinas

CHRISTIAN SOLINAS
REGIONE AUTONOMA
DE SA SARDIGNA -
SISTEMA REGIONE
08.01.2021 21:31:51
uTC

Tradutzione de s’operadora de s’isportellu linguisticu de Padria
Maria Leonarda Correddu

